
   Манччĕ иртнине манмаллипе —

Таврăнсам калла.

Эп кĕтеп сана ĕлĕкхиллех,

Манайман сана.

Юр çăвать, ан тив, ним курăнми  —

Маншăн ним те мар:

Пăр хӳме — сив çыннăн сăмаххи,

Ма пĕтерчĕ, ма!?



Сансăр пурăнни хĕл сивви пек

Шăнтрĕ пурнăçа,

Сар хĕвел пулса сар шевлӳпе

Ăшăтсам мана.

Юр çăвать, ан тив, ним курăнми —

Маншăн ним те мар:

Чĕн кăна —  сив юрăн алăкки

Уçăлĕ умра.



Эп санччен пĕлмен телей мĕнне,

Пурăннă айван.

Уçчĕ хăв чунна уçмаллипе — 

Пĕрле çеç аван.

Юр çăвать, ан тив, ним курăнми —

Маншăн ним те мар:

Пĕр сăмах — чал çиçĕм, аслати —

Тăрăп сан ума.

